
కుశలవులు శ్రీమద్ద్రామాయణకథను గానము చేయుట


ద్వాదశయోజనాత్యాయం బగుచు - నైదుయోజనముల నది వెడ ల్పగుచు230 

నిపుణత మయునిచే నిర్మితం బగుచు - నెపుడు శాత్రవకోటి కెదురుచు క్కగుచు 

కొలఁది మీఱిన భానుకులజులకెల్ల - కులరాజధానియై కొనియాడఁ బరఁగి 

సరయువుపొంత కోసలదేశమునను - ధరణికిఁ దొడ వయోధ్యాపురం బొప్ప; 

మణిగోపురంబుల మణితోరణముల - మణికుట్టిమంబుల మణిగవాక్షములఁ 

గేళికాగృహములఁ గృతకశైలముల - బాలానిలంబులఁ బటహనాదముల 

మహితవారణముల మానితాశ్వముల - బహురథప్రతతుల భటకదంబముల 

విమలసౌధంబుల విపణిమార్గములఁ - గమనీయవనములఁ గమలాకరములఁ 

జెఱువుల బావులఁ జెఱకుదోటలను - దఱుచైన శాలికేదారవారములఁ 

బరిఘలఁ గోటలఁ బసిఁడిమాడువులఁ - గర మొప్ప లోకవిఖ్యాతమై పరఁగు. 

నాపురి దశరథుం డను మహారాజు - చాపవిద్యావరజాలకార్ముకుఁడు
240 

చతురుపాయజ్ఞుండు షాడ్గుణ్యశాలి  - సతతశక్తిత్రయసంధానకర్త

ధర్మోత్తరుఁడు కృతాధ్వరుఁడు శ్రీకరుఁడు - ధర శాస్త్రపురాణతాత్పర్యపరుఁడు 

అజునినందనుఁడు బాల్యాదిగా నియతిఁ - బ్రజల పాలించిన పరమపావనుఁడు 

జంభారికై పోయి శంబరాసురుని - దంభం బణంచి సుత్రామునిచేత 

మందారపుష్పదామములు గైకొన్న - యిందుమతీపుత్త్రుఁ డినకులాధిపుఁడు 

తేజంబు కాంతియుఁ దెగువయు నేర్పు - రాజసంబును నుదారతయు ధైర్యంబు 

మొదలైనసద్గుణంబులప్రోది యగుచు - నుదయార్కుగతిఁ దనయుగ్రతేజంబు 

దీపితంబై యేడుదీవులఁ బర్వ - భూపాలతిలకమై పొలుపొంద నేలు. 

నన్నరనాథుకులాంగనామణులు - మున్నూటయేబండ్రు ముఖ్యలై యందు 

నచలతసౌశీల్యమైన కౌసల్య - కుచకుంభనిర్జితకోక యాకైక
250 

యనఘచరిత్రయౌ నాసుమిత్రయును - వినుతి కెక్కిరి త్రయీవిద్యలో యనఁగ. 

నిలమీఁద నతనికి హితపురోహితులు - పొలుచు వసిష్టాది పుణ్యసంయములు 

అనఘాత్మకుఁడు దృష్టి యనువాఁడు విజయుఁ - డనువాఁడు సిద్ధార్ధుఁ డనువాఁడు మఱియు 

నర్థసాధకుఁడు జయంతుఁడు నీతి - తీర్ధుఁ డశోకుండు ధీమంతుఁడైన

మంత్రపాలకుఁడు సుమంత్రుండు ననఁగ - మంత్రులు గల రెనమండ్రు నాతనికి. 

నామంత్రు లందఱు నన్యోన్యహితులు - స్వామికార్యవిచారచతురమానసులు 

పరమర్మభేదనోపాయధౌరేయు - లరసి ప్రజారక్ష యాచరింపుదురు.

అట్టివా రెనమండ్రు నఖిలకార్యములఁ - బట్టున దిద్దఁ దీర్పను జాలి కొలువ 

నష్టాక్షరముల బాహాష్టకంబులను - స్రష్టయై వెలయు నారాయణుకరణి

